
2018 елда Татарстан Республикасы Балык 
Бистәсе муниципаль районының 
муниципаль гомуми белем бирү 
оешмаларында укучыларны тукландыруны 
оештыру турында 

 
 
Укучыларның сәламәтлеген саклау һәм ныгыту , шулай ук укучыларның 

аерым категорияләренә социаль ярдәм күрсәтүнең өстәмә чараларын гамәлгә 

ашыру максатларында, «Татарстан Республикасында халыкка адреслы социаль 

ярдәм күрсәтү турында» 2004 елның 8 декабрендәге 63-ТРЗ номерлы Татарстан 

Республикасы Законын үтәү йөзеннән, «Дәүләт социаль ярдәме турында» 1999 

елның 17 июлендәге 178-ФЗ номерлы, «Россия Федерациясенең аерым закон 

актларына адреслык принцибын үтәү һәм мохтаҗлык критерийларын куллану 

принцибын үтәү бурычыннан чыгып социаль ярдәм күрсәтү чараларын бирүне 

исәпкә алу һәм камилләштерү өлешендә үзгәрешләр кертү турында» 2015 

елның 29 декабрендәге 388-ФЗ номерлы Федераль законнар, Россия 

Федерациясе Хөкүмәтенең  «Социаль тәэминатның Бердәм дәүләт мәгълүмат 

системасы турында» 2017 елның 14 февралендәге 181 номерлы карары,  Россия 

Федерациясе Баш дәүләт санитар табибының "СанПин  2.4.5.2409-08 раслау 

турында" 2008 елның 23 июлендәге г. №45 карары, Татарстан Республикасы 

Министрлар Кабинетының » Татарстан Республикасы гомуми белем бирү 

оешмаларын норматив финанслау турында" 08.08.2017 №566,  "2018 елга айлык 

акчалата һәм түләүләрнең башка төрләре турында" 08.09.2017 ел, №641 

карарлары, Татарстан Республикасы Балык Бистәсе муниципаль районы Уставы 

нигезендә карар бирәм: 

1.2018 елның 1 гыйнварыннан 2018 елның 31 декабренә кадәр Татарстан 

Республикасы Балык Бистәсе муниципаль районының барлык муниципаль 
гомуми белем бирү оешмаларында (алга таба-муниципаль гомуми белем бирү 
оешмалары) укучы барлык укучылар өчен кайнар туклануны оештырырга. 

2.Муниципаль гомуми белем бирү оешмаларында укучыларны 
тукландыру чыгымнарын финанслауга җибәрергә: 

Татарстан Республикасы Министрлар Кабинетының«2018 елга айлык 
акчалата һәм бүтән төр түләүләр турында»2017 ел, 08 май, 641 нче карары 
белән каралган 2018 елның 1 гыйнварыннан бер укучыга көненә 7 сум 10 тиен 

күләмендә тукландыруга айлык пособиеләр; 

озайтылган көн төркемнәрендә түләүсез яисә ташламалы туклану өчен 
акчалар (озайтылган көн белән муниципаль гомуми белем бирү оешмасында 
укучыларның гомуми составына карата 25% ка кадәр, шуларның 10% - ы - 
тулысынча, 15% - ы-туклану өчен түләү күләменең яртысына кадәр); 

муниципаль гомуми белем бирү оешмаларының бюджеттан тыш 
акчалары; 

ата-аналарның ирекле кертемнәре. 
3.2018 елның 1 гыйнварыннан 2018 елның 31 декабренә кадәр үз 

составында 18 яшькә кадәрге дүрт һәм аннан да күбрәк баласы булган 
күпбалалы гаиләләрдән муниципаль гомуми белем бирү оешмалары 
укучыларын түләүсез тукландыру белән тәэмин итәргә. 

4.Татарстан Республикасы Балык Бистәсе муниципаль районының 
финанс-бюджет палатасына муниципаль гомуми белем бирү оешмаларының 
расланган чыгымнары сметалары чикләрендә җирле бюджетның бюджет 
ассигнованиеләре исәбеннән әлеге карарда күрсәтелгән максатларга финанс 
чараларын үз вакытында бүлеп бирүне тәкъдим итәргә. 

5.Муниципаль гомуми белем бирү оешмалары җитәкчеләренә тәкъдим 
итәргә: 

балаларның туклыклы матдәләргә һәм энергиягә булган физиологик 
ихтыяҗларына туры китереп, муниципаль гомуми белем бирү оешмаларында 
укучыларны кайнар ашатуны оештырырга; 

балаларга көненә 25 сум күләмендә кайнар иртәнге ашка ата-аналар 
взносын җыюны, баланслы туклану өчен көненә 40 сум күләмендә төшке ашка, 

озайтылган көн группасының ата-аналар взносларын көненә 20 сум күләмендә 
җыюны тәэмин итәргә; 

укучыларны, шул исәптән аз керемле гаиләләрдән дә тукландыруны 

оештыру өчен ярдәмче хуҗалыкларның керемнәрен һәм мәктәп яны 

участокларында җыелган санитария-гигиена нормаларына туры килә торган 

уңышны кулланырга кирәк. 

6.Татарстан Республикасы буенча Роспотребнадзор идарәсенең Лаеш, 

Питрәч һәм Балык Бистәсе районнарындагы территориаль бүлек башлыгы 

урынбасарына (И.Л. Миличихина) муниципаль гомуми белем бирү 

оешмаларында санитар-гигиена нормаларын үтәүне контрольдә тотуны 

тәкъдим итәргә. 

7.Әлеге карар нигезендә гарантияләр, хокуклар һәм ташламалар бирүче 

органнар күрсәтелгән гарантияләрне, хокукларны һәм ташламаларны социаль 

тәэминатның Бердәм дәүләт мәгълүмат системасын (алга таба – ЕГИССО) 

Россия Федерациясе Хөкүмәте билгеләгән тәртиптә һәм күләмдә файдалану 

юлы белән һәм ЕГИССО операторы билгеләгән форматларга ярашлы рәвештә 

бирү турында мәгълүмат бирәләр. 

8.Әлеге карарда күрсәтелгән гражданнар категорияләренә бирелгән 
(бирелә торган) гарантияләр, хокуклар һәм ташламалар турында мәгълүмат 
ЕГИССО тарафыннан Россия Федерациясе Хөкүмәте билгеләгән тәртиптә һәм 

күләмдә файдалану һәм ЕГИССО операторы билгеләгән форматларга ярашлы 



рәвештә алынырга мөмкин. 

9.Әлеге карар рәсми басылып чыккан (халыкка игълан ителгән) көннән үз 
көченә керә һәм 2018 елның 1 гыйнварыннан барлыкка килгән хокук 
мөнәсәбәтләренә кагыла дип билгеләргә. 

10.Үз көчен югалткан дип танырга: 

Татарстан Республикасы Балык Бистәсе муниципаль районы Башкарма 

комитетының «2017 елда Татарстан Республикасы Балык Бистәсе муниципаль 

районы муниципаль гомуми белем бирү оешмаларында укучыларны 

тукландыруны оештыру турында»2017 ел, 16.01.2017 №07пи карарын; 

Татарстан Республикасы Балык Бистәсе муниципаль районы Башкарма 

комитетының «Татарстан Республикасы Балык Бистәсе муниципаль районы 

Башкарма комитетының социаль тәэмин итү өлкәсендәге аерым карарларына 

үзгәрешләр кертү турында»19.09.2017 №197пи карарының 3 пунктын. 

11. Әлеге карарны  Интернет мәгълүмат-телекоммуникация челтәрендәге 

Балык Бистәсе муниципаль районының рәсми сайтында   http://ribnaya-

sloboda.tatarstan.ru веб-адресы буенча, Интернет мәгълүмат-телекоммуникация 

челтәрендәге «Татарстан Республикасы хокукый мәгълүматының рәсми 

порталы» нда http://pravo.tatarstan.ru веб-адресы буенча урнаштырырга   

12.Әлеге карарның үтәлешен контрольдә тотуны Татарстан Республикасы 

Балык Бистәсе муниципаль районы Башкарма комитеты җитәкчесенең социаль 

мәсьәләләр буенча урынбасары И.Р. Хисмәтовка йөкләргә. 

 

 

Җитәкче  

вазифаларын башкаручы                                         И.Р. Таҗетдинов 
 

 

 

 

 

 

 

 

 

 

 

 

 


